
 این ایچ ایس آنت کے کینسر
  کی اسکریننگ کا پروگرام

آنت کی اسکوپ اسکریننگ

یہ کتابچہ آپ کو ایسی معلومات فراہم 
کرتا ہے جس کے ذریعے آپ اس بات 
کا انتخاب کرسکتے ہیں کہ آیا آپ کو 

اسکریننگ کرانی چاہیئے یا نہیں۔ 

مجھے این ایچ ایس کے آنت 
کی اسکریننگ پروگرام میں 

مدعو کیا گیا ہے۔

این ایچ ایس آنت کی اسکوپ اسکریننگ ایک نیا معائنہ ہے جو آنت 
کے کینسر سے بچاؤ میں مدد دیتا ہے۔ یہ معائنہ  آنت میں موجود 

چھوٹے پھوڑوں، جنھیں ڈنڈی دار رسولی کہا جاتا ہے، کو تلاش کرتا 
ہے اور انھیں ختم کرتا ہے، جو وقت گزرنے کے ساتھ ساتھ کینسر کا 

سبب بن سکتے ہیں۔ 

این ایچ ایس 55 سال کی عمر والے تمام مرد و خواتین کو آنت کی 
اسکوپ اسکریننگ کی پیش کش کرتی ہے۔ 

اس کتابچہ کا مقصد آپ کو یہ فیصلہ کرنے میں مدد دینا کہ آیا آپ کو 
آنت کی اسکوپ اسکریننگ کرانی چاہیئے یا نہیں۔ 

اس میں درج ذیل کے بارے میں معلومات ہیں:
   این ایچ ایس آنت کی اسکوپ اسکریننگ کی پیش کش کیوں کرتی ہے

  اس سے کیا توقع رکھنی چاہئے، اور
  آپ کے لئے ممکنہ فوائد اور خطرات کیا ہیں۔ 

اگر آپ کو آنت کی اسکوپ اسکریننگ کے بارے میں حقائق و شماریات 
کا خلاصہ درکار ہو، تو برائے مہربانی صفحہ 8 اور 9 کا مطالعہ کریں۔ 

 کیوں این ایچ ایس  آنت کی اسکوپ اسکریننگ کی پیش کش کرتی ہے؟
این ایچ ایس کی آنت کی اسکوپ اسکریننگ، آنت کے کینسر سے بچاؤ 

میں مدد دیتی ہے۔ اسکریننگ کئے جانے والے ہر 300 افراد میں، 
یہ 2 کو آنت کے کینسر میں مبتلا ہونے سے روکتی ہے اور آنت کے 

کینسر سے 1 زندگی بچاتی ہے۔ 

صحت کے بعض مسائل اس بات سبب بن سکتے ہیں کہ آپ آنت کی 
اسکوپ اسکریننگ نہ کرواسکیں۔ 

مزید معلومات کے لئے صفحہ نمبر 5 ملاحظہ کریں۔ 



غذا کی نالی )خوراک کی نالی(

معدہ

 بڑی آنت
چھوٹی آنت

پاخانہ کا مقام

آنت کا کینسر کیا ہے؟
 آنت کا کینسر ایک اصطلاح ہے جس کا آغاز بڑی آنت سے ہوتا ہے۔ اس کو 

کولوریکٹل کینسر بھی کہا جاتا ہے۔ آنت کا کینسر اکثر آنت میں چھوٹے پھوڑوں سے 
شروع ہوتا ہے جنھیں ڈنڈی دار رسولی بھی کہا جاتا ہے۔ 

یہ ڈنڈی دار رسولیاں اکثر علامات کو پیدا نہیں کرتی ہیں لیکن ان میں سے کچھ ایسی 
ہوتی ہیں کہ اگر انھیں ختم نہ کیا جائے تو وہ  آنت کے کینسر میں تبدیل ہوجاتی ہیں۔ 

آنت، جسے انتڑی بھی کہا جاتا ہے، اس غذا کو ہضم کرنے میں مدد دیتی ہے جو آپ 
کھاتے ہیں۔ غذا کے آنت میں منتقل ہوجانے کے بعد، جو کچھ باقی رہ جاتا ہے اسے 

پاخانہ کہتے ہیں۔ 

آنت کے دو حصے ہوتے ہیں ۔ چھوٹی آنت اور بڑی آنت۔ بڑی آنت کو نیچے دی گئی 
تصویر میں گلابی رنگ کا دکھایا گیا ہے۔ 

آنت کا کینسر برطانیہ میں پایا جانے والا تیسرا سب سے زیادہ عام کینسر ہے۔ ہر 
18 میں سے 1 فرد اپنی عمر کا مخصوص حصہ گزار لینے کے بعد  آنت کے کینسر 

میں مبتلا ہوجائیگا۔ مرد و خواتین دونوں کو یہ خطرہ لاحق ہے۔ آنت کا کینسر عمر 
رسیدہ افراد میں زیادہ عام ہے – اکثر لوگ جو اس میں مبتلا ہوئے ان کی عمر 

55 سال سے زائد ہے۔ 

اگرچہ خاندان کے کسی فرد کو کبھی  آنت کا کینسر نہ ہوا ہو تب بھی لوگ اس میں 
مبتلا ہوجاتے ہیں۔ 

آنت کی اسکوپ اسکریننگ کیا ہے؟
آنت کی اسکوپ اسکریننگ میں ایک پتلی لچکدار نالی استعمال ہوتی ہے جس کے 

سرے پر بڑی آنت کا جائزہ لینے کے لئے ایک کیمرہ لگا ہوتا ہے۔ 

یہ تمام چھوٹے پھوڑوں، جنھیں ڈنڈی دار رسولی کہا جاتا ہے، کو تلاش اور ختم 
کرسکتا ہے۔ ڈنڈی دار رسولیاں عام طور پر علامتوں کا سبب نہیں بنتیں لیکن ان 

میں سے بعض کو اگر ختم نہ کیا جائے تو وہ کینسر میں تبدیل ہوجاتی ہیں۔ آنت کی 
اسکوپ اسکریننگ کے لئے تکنیکی اصطلاح فلیکسیبل سگموئیڈوسکوپی اسکریننگ 

ہے )جسے بعض اوقات 'فلیکسگ' بھی کہا جاتا ہے(۔ 

آنت کی اسکوپ اسکریننگ میں کیا چیزیں شامل ہوتی ہیں؟
آنت کی اسکوپ اسکریننگ ایک خاص تربیت یافتہ نرس یا ڈاکٹر این ایچ ایس کے آنت 

کے کینسر کی اسکریننگ کے مرکز پر کرتے ہیں۔ وہ ڈاکٹر یا نرس آپ کے پاخانہ 
کے مقام میں ایک لچکدار ٹیوب رکھتے ہیں اور چھوٹے کیمرہ کی مدد سے بڑی آنت 
کا اندرونی جائزہ لیتے ہیں۔ آنت کی اسکوپ اسکریننگ بڑی آنت کے نچلے حصہ کو 
دیکھتی ہے کیونکہ یہی وہ مقام ہوتا ہے جہاں اکثر ڈنڈی دار رسولیاں پائی جاتی ہیں۔ 

جب نرس یا ڈاکٹر آپ کی آنت میں نالی رکھتے ہیں، تو اس دوران وہ دھیرے دھیرے 
اندرونی حصہ میں کاربن ڈائی آکسائیڈ گیس بھی داخل کرتے ہیں۔ ایسا کرنے سے آنت 

کھل جاتی ہے اور نرس یا ڈاکٹر بڑی آنت کو دیکھ سکتے ہیں۔ 

اگر انھیں کوئی ڈنڈی دار رسولی نظر آتی ہے، تو عام طور پر اسے وہ بالکل صاف 
کردیتے ہیں۔ یہ عمل ایک باریک تار کی مدد سے کیا جاتا ہے جسے نالی سے گزارا 
جاتا ہے۔ بعض اوقات نرس یا ڈاکٹر آنت کا ایک چھوٹا سے ٹکڑا )بائیپوسی( لیتا ہے 

تاکہ مائیکرواسکوپ کی مدد سے اس کا جائزہ لیا جائے۔ رسولی ختم کرنے یا بائپسی 
کرنے میں کسی طرح کا کوئی درد نہیں ہوتا۔ 

اگر میں آنت کی اسکوپ اسکریننگ کا انتخاب کرتا ہوں تو کیا ہوگا؟

آپ کی ملاقات سے دو ہفتے پہلے

آپ کا این ایچ ایس آنت کے کینسر کا اسکریننگ مرکز 
آپ کو خط لکھے گا۔ خط کے ساتھ اینیما اور اس کو 

استعمال کرنے کی ہدایات ہوں گی۔ اینیما ایک مائع ہے 
جو آپ کی بڑی آنت میں سے پاخانہ صاف کرنے کے 
لئے استعمال ہوتا ہے۔ یہ عمل اس لئے کیا جاتا ہے تاکہ 

آپ کی نرس یا ڈاکٹر کو آپ کی آنت واضح طور پر نظر 
آسکے۔ اینیما ایک چھوٹے پلاسٹک کے تھیلے میں آتا 

ہے جس میں ایک ٹوٹنی لگی ہوتی ہے۔ اکثر لوگ اسے 
باآسانی استعمال کرلیتے ہیں۔ 

آپ کی ملاقات والے دن

   آنت کی اسکوپ اسکریننگ کی خاطر تشریف لانے کے لئے گھر سے نکلنے کے 
ایک گھنٹے قبل اینیما استعمال کریں۔ 

   اینیما کو استعمال کرنے کے لئے، آپ کو پلاسٹک کی تھیلی میں موجود مائع کو 
اپنے پاخانہ کے مقام میں داخل کرنا ہوگا۔ اینیما کی مدد سے بہت جلد آپ کا پاخانہ 

باآسانی خارج ہوجائیگا۔ 
   اینیما چند گھنٹوں تک آپ کی آنت کو صاف رکھے گا۔ 

   این ایچ ایس آنت کے کینسر کے اسکریننگ مرکز پر پہنچنے کے بعد، نرس 
یا ڈاکٹر آپ کو بتائیگا کہ اب کیا ہوگا، کسی بھی سوالات کے جوابات دے گا اور 

آپ کے مسائل سنے گا۔ 
   وہ آپ سے ہسپتال کا گاؤن پہننے کے لئے کہیں 
گے اور آپ کو آنت کی اسکوپ اسکریننگ کی 

غرض سے بستر پر لیٹنے کا کہیں گے۔ 
   اسکریننگ کے دوران اگر آپ چاہیں تو آپ اپنی 

آنت کے اندرونی حصہ کو ٹی وی اسکرین پر 
دیکھ سکتے ہیں۔ 

   نرس یا ڈاکٹر اگر کوئی پھوڑا )رسولی( صاف 
 کریں گے تو آپ کو فوراً اس کے 

بارے میں بتائیں گے۔ 

ملاقات کے بعد دو ہفتوں کے اندر  

آپ کو ایک خط ارسال کیا جائیگا جس میں آپ کی آنت کی اسکوپ اسکریننگ کے 
نتائج ہوں گے۔ آپ کا جی پی بھی یہ نتائج وصول کرے گا۔ 

آنت کے اندرباول سکوپ

آنت کی اسکوپ اسکریننگ میں کتنا وقت لگتا ہے؟
آنت کی اسکوپ اسکریننگ میں عام طور پر بہت تھوڑا وقت لگتا ہے لیکن پوری ملاقات 

میں تقریباً ڈیڑھ گھنٹہ لگ جاتا ہے۔ 

آنت کی اسکوپ اسکریننگ کے لئے تیار ہونا اور یہ عمل کرانا اس پورے میں تقریباً 
آدھا دن لگ جاتا ہے، اس کا انحصار اس بات پر ہوتا ہے کہ آپ اسکریننگ مرکز سے 

کتنا دور رہتے ہیں۔ 

آنت کی اسکوپ اسکریننگ کے دوران کیسا محسوس ہوتا ہے؟
اکثر لوگ اس بات سے خوش ہیں کہ ان کی آنت کی اسکوپ اسکریننگ ہوگئی اور اس 

میں انھیں کسی طرح کا کوئی درد نہیں ہوا۔ 

اگر آپ کو درد محسوس ہوتا ہے، تو یہ صرف چند لمحوں تک رہتا ہے۔ اکثر یہ 
کاربن ڈائی آکسائیڈ کی وجہ سے ہوتا ہے جسے آنت کو کھولنے کے لئے استعمال کیا 
جاتا ہے، جو آپ کو پیٹ میں اکڑن یا اینٹھن کا احساس پیدا کرتا ہے۔ اگر آپ کو درد 
محسوس ہوتا ہے، تو نرس یا ڈاکٹر کو بتائیں اور وہ پوری کوشش کریں گے کہ جس 
قدر ممکن ہو یہ عمل آرام دہ طریقہ سے سرانجام دیں۔ آنت میں سے رسولی کو دور 

کرنے میں عام طور پر درد نہیں ہوتا۔ 

کچھ لوگ کہتے ہیں کہ اسکوپ اسکریننگ کا عمل تکلیف دہ تھا۔ نرس یا ڈاکٹر اپنی ہر 
ممکن کوشش کرتے ہیں کہ آپ کو آسانی محسوس ہو۔ 

کیا آنت کی اسکوپ اسکریننگ میں خطرات موجود ہیں؟
آنت کی اسکوپ اسکریننگ عام طور پر محفوظ ہوتی ہے لیکن کبھی کبھار یہ آنت کو 

نقصان پہنچا سکتی ہے۔ تقریباً 3,000 میں سے کوئی 1 فرد ایسا ہوتا ہے جسے آنت کی 
اسکوپ اسکریننگ کے دوران خطرناک جریان خون ہوجاتا ہے۔ بعض اوقات آنت کی 

اسکوپ اسکریننگ کے دوران آنت پھٹ جاتی ہے ۔ ایسا کبھی کبھار ہی ہوتا ہے۔ 

ان میں سے کسی بھی حالت کی صورت میں آپ کو ہسپتال میں فوری طور پر داخل کردیا 
جائیگا اور آپ کو سرجری کی ضرورت ہوسکتی ہے۔ اکثر لوگ مکمل طور پر بحال 

ہوجاتے ہیں۔ 

جب آپ آنت کی اسکوپ اسکریننگ کے بعد گھر جاتے ہیں، اگر آپ کو پاخانہ کرنے کے 
دوران شدید درد یا خون آئے جو 24 گھنٹے بعد تک بھی دور نہ ہو، تو آپ کو فوراً کسی 

ڈاکٹر سے ملاقات کرنی چاہیئے۔ 

آنت میں داخل کی جانے والی کاربن ڈائی آکسائیڈ نقصان دہ نہیں ہے۔ 

اگر میں اس مرحلہ پر آنت کی اسکوپ اسکریننگ نہیں کراتا تو کیا موقع میرے ہاتھ سے 
چلا جائیگا؟

لوگوں کو 55 کی سال کی عمر میں صرف ایک آنت کی اسکوپ اسکریننگ کی پیش 
کش کی جاتی ہے۔ 

اگر آپ پہلی بار آنت کی اسکوپ اسکریننگ کے لئے آمادہ نہیں ہوتے، تو تب بھی آپ 
یہ عمل اپنی 60 سالگرہ تک کرواسکتے ہیں۔ اس کے لئے آپ کو صرف مفت ہیلپ 

لائن کے نمبر 60 60 707 0800  پر کال کرنا ہوگی۔ 

60 سال کی عمر میں آپ کو معائنہ کا ایک مختلف طریقہ کار استعمال کرتے ہوئے 
آنت کے کینسر کی اسکریننگ کرانے کے لئے مدعو کیا جائیگا۔ یہ اسکریننگ معائنہ 

پاخانہ میں خون کی جانچ کے لئے کیا جائیگا، اور اسے فیسل اوکیولٹ بلڈ ٹیسٹ 
)ایف او بی ٹیسٹ مختصرا( کہا جاتا ہے۔ ایف او بی کے بارے میں مزید معلومات کے 
لئے، برائے مہربانی 'آنت کے کینسر کی اسکریننگ: حقائق' کتابچہ ملاحظہ کریں جو 

www.cancerscreening.nhs.uk/bowel پر دستیاب ہے۔ 

کیا ہر کوئی آنت کی اسکوپ اسکریننگ کرواسکتا ہے؟
صحت کے بعض مسائل کا مطلب ہوتا ہے کہ آپ آنت کی اسکوپ اسکریننگ 

نہیں کراسکتے۔ برائے مہربانی درج ذیل صورتوں میں مفت ہیلپ لائن نمبر 
60 60 707 0800 پر کال کریں:

   آپ کی بڑی آنت نکالی جاچکی ہو، یا پاخانہ جمع کرنے کے کے لئے آپ کے معدہ پر 
تھیلی لگی ہو

   اس وقت آنت کی سوزشی بیماریوں )السری قولون یا مرض گروہون(  کے لئے آپ کا 
علاج کیا جارہا ہو )مثال کے طور پر اسٹیراؤڈز کی مدد سے(

   آپ دل کی سرجری کا انتظار کررہے ہوں یا آخری تین ماہ میں آپ کے دل کی 
سرجری ہوئی ہو

   بغیر آرام کئے 100 گز سے زیادہ نہ چل سکتے ہوں کیونکہ آپ کو دل یا پھیپھڑے 
کی کوئی بیماری ہو، یا 

   آپ سمجھتے ہوں کہ آپ کا ملاقات کے لئے آنا بہتر نہیں رہے گا۔ 

آنت کی اسکوپ اسکریننگ کے نتائج
اکثر لوگوں کا نتیجہ معمول کے مطابق آتا ہے

ایسے 300 افراد جن کی آنت کی اسکوپ اسکریننگ کی گئی، ان میں سے 285 کے 
نتائج معمول کے مطابق تھے۔ اس کا مطلب ہے کہ کوئی رسولی یا کینسر نہیں پایا گیا۔ 

اگرچہ آپ کا نتیجہ معمول کے مطابق ہو، تاہم یہ اہم ہے کہ آپ آنت کے کینسر کی 
علامات کا جائزہ لیں۔ اس لئے کہ بعض اوقات لوگوں کو معمول کے مطابق نتیجہ آنے 
کے بعد بھی آنت کا کینسر ہوجاتا ہے۔ اگر آپ مزید جاننا چاہتے ہیں تو برائے مہربانی  

سامنے دیکھیں 'آنت کے کینسر کی علامات کیا ہیں؟'۔ 

بعض لوگوں کو رسولیاں ہوسکتی ہیں
نرس یا ڈاکٹر عام طور پر پائی گئی کسی بھی رسولی کو ختم کردیتے ہیں۔ وہ آپ کو 
براہ راست بتادیتے ہیں کہ انھوں نے ایسا کیا ہے۔ کوئی بھی رسولی جسے باہر نکالا 

جاتا ہے اسے مائکرو اسکوپ کے ذریعہ جانچ کے لئے بھیجا جاتا ہے۔ 

300 میں سے ایسے 14 افراد جن کی آنت کی اسکوپ اسکریننگ کی گئی انھیں پائی 
گئی رسولیوں کی اقسام کے اعتبار سے ایک اور معائنہ کی پیش کش کی جائیگی۔ 

یہ ٹیسٹ عام طور پر ایک کولونوسکوپی ہوتا ہے۔ کولونوسکوپی ایک لچکدار لمبی 
نالی استعمال کرتی ہے، جو آنت میں مزید رسولیوں کا جائزہ لیتا ہے۔ کولونوسکوپی 
کے بارے میں مزید معلومات کے لئے، برائے مہربانی کتابچہ 'کولونوسکوپی کرانا' 
ملاحظہ کریں جو www.cancerscreening.nhs.uk/bowel پر دستیاب ہے۔ 

بہت ہی کم ایسا ہوتا ہے کہ لوگوں کو اپنی رسولیوں کو ختم کرنے کی خاطر آپریشن 
کرانے کی غرض سے واپس آنے کے لئے جاتا ہے۔ ایسا 1000 میں سے کسی 1 فرد 

کے ساتھ ہوتا ہے۔ 

کبھی کبھار اسکریننگ میں کینسر کا پتہ چلتا ہے
آنت کی اسکوپ اسکریننگ کرانے والے 300 میں سے 1 فرد کو پہلے سے آنتوں 

کا کینسر ہوتا ہے۔ اگر اسکریننگ میں اس کا پتہ چلتا ہے، تو نرس یا ڈاکٹر جتنی جلد 
ممکن ہو آپ کو کسی ماہر کے پاس بھیجنے کا بندوبست کریں گے۔ اگر کینسر کا پتہ 
چلتا ہے، تو ایسا ممکن ہے کہ یہ اپنے ابتدائی وقت میں پتہ چل گیا ہو۔ اس کا مطلب 
ہے کہ جلد صحت یابی کے لئے آپ کے پاس کامیاب علاج بہترین موقع موجود ہو۔ 

آنت کے کینسرکی کیاعلامات ہوتی ہیں؟
اگرچہ آپ باول سکوپ سکریننگ بھی کرواچکےہوں، پھربھی یہ ضروری ہے کہ 
کینسرکی علامات کودیکھاجائے۔ باول سکوپ سکریننگ کروانےکے بعد بھی آپ 
انتڑیوں کے کینسر کے لیے آپ جاسکتے ہیں۔ بعض اوقات باول سکریننگ کے 

باوجودبھی رسولیوں یا کینسرکاپتہ نہیں چلتا۔

انتڑیوں کے کینسرکی علامات درج ذیل ہیں:

اگرایسی کسی قسم کی علامات تین ہفتوں سے زیادہ عرصہ کےلیے رہیں توآپکواپنے 
جی پی سے ملاقات کے لیے اپائنٹمنٹ بنانی چاہیے۔

عمومی طورپران علامات کا یہ مطلب نہیں ہوگاکہ آپ کوانتڑیوں کا کینسرہے۔ 
اگرآپکویہ ہوتوآپکااپنے جی پی کے پاس جلدجانے کاعمل سے اس بات کا امکان ہوگا 

کہ آپ کےکینسرکاابتدائی درجےمیں ہی پتہ چل جائے۔

جتناانتڑیوں کے کینسرکاابتدائی درجے میں پتہ چلے گاتواس بات کاامکان زیادہ ہوگاکہ 
کامیاب علاج کیاجاسکے گا۔

میں انتڑیوں کے کینسر کے امکانات کو کم کرنے 
کےلیے کیا کرسکتا/سکتی ہوں؟

باول سکوپ سکریننگ بہترین طریقہ کارہے جس کے ذریعے انتڑیوں کے کینسرکے 
ہونے کے امکانات کوکم کیاجاسکتاہے۔

آپ مندرجہ ذیل بھی کرسکتے ہیں:

   آپکے پاخانے میں خون
   آپکی انتڑیوں کی روٹین میں کسی قسم 

کی تبدیلیاں
   آپکے پیٹ میں کسی قسم کی 

غیروضاحت شدہ گلٹی

   عمومی حالت سے زیادہ پتلہ پاخانہ
   غیروضاحت شدہ تھکاوٹ یا وزن کا کم 

ہونا، اور
   پیٹ میں اپھارہ ہونا، سوجن یا درد ہونا

   جسمانی طورپرمتحرک رہیں
   صحت مندانہ وزن برقرار رکھیں
   بہت زیادہ پھل،سبزیاں اورریشہ 

داریعنی فائبرپرمشتمل کھانے کھائیں

   سرخ اورپروسیسڈگوشت کم سے 
کم کھائیں

   شراب نوشی متوازن اندازسے کریں
   سگریٹ نوشی نہ کریں

باول سکوپ سکریننگ انتڑیوں کے کینسرکی روک تھام 
میں مدد کرتی ہے

300 لوگوں میں سے 5 لوگ 10 سالوں کی مدت کے بعدانتڑیوں کےکینسرمیں مبتلا 
 ہوں گے 

2 کم لوگ انتڑیوں کے کینسرمیں مبتلا ہوتے اگران کی سکریننگ کی گئی ہوتی۔ 

باول سکوپ سکریننگ انتڑیوں کے کینسرسے زندگیوں 
کوبچانے میں مدد کرتی ہے

300 لوگوں میں سے 2 لوگ 10 سالوں کی مدت کے بعدانتڑیوں کےکینسرمیں مبتلا 
 ہوکر  فوت ہوں گے اگرانکی سکریننگ نہ کی گئی۔ 

1 کم انسان انتڑیوں کے کینسرمیں مبتلا ہوکرفوت ہوتا اگران کی سکریننگ کی گئی ہوتی۔ 

فی الحال اوپردیئے گئے اعداد بہترین اندازاہ ہیں۔ ماہرین کے خیال میں 55 سال کی 
عمرمیں باول اسکوپ اسکریننگ کروانے کا عمل انتڑیوں کے کے کینسر کی زیادہ 

روک تھام کرتاہے بنسبت اس کے کہ یہ سکریننگ 10 سال بعد کروائی جائے۔

باول اسکوپ اسکریننگ سےامتعلق حقائق اور 
اعدادوشمار

"کیایہ مجھے انتڑیوں کے کینسرمیں مبتلاہونے سے روک سکتاہے؟"
ہر 300 افرادجن کی سکریننگ کی گئی ہوان میں سے اگلے دس سالوں میں 
2 کم لوگ انتڑیوں کے کینسرمیں مبتلا ہوں گے۔ برائے مہربانی مخالف سمت 

میں مزیدمعلومات کےلیے دیکھیں۔

"کیایہ مجھے انتڑیوں کے کینسرکی وجہ سے ہونے والی موت سے بچا سکتاہے؟"
ہر 300 افرادجن کی اسکریننگ کی گئی ہوان میں سے اگلے دس سالوں میں 1 کم 
انسان انتڑیوں کے کینسرکی وجہ سے فوت ہوگا۔ برائے مہربانی مخالف سمت میں 

مزیدمعلومات کےلیے دیکھیں۔ 

"کیااس میں کسی قسم کے خطرات موجود ہیں؟"
تقریباً 3,000 میں سے 1 شخص کاممکن ہے باول اسکوپ اسکریننگ کے عمل کی 

وجہ سے سنگین نوعیت کا خون بہے۔ اگرچہ زیادہ شاذونادرہی اسکاامکان ہے کہ 
انتڑی پھٹ جائے۔

"کیااس عمل کے دوران کوئی چیزرہ بھی سکتی ہے؟"
باول اسکوپ اسکریننگ 5 رسولیوں میں سے 4 کی نشاندہی کرلیتاہے جوکہ بعدازاں 

کینسرمیں تبدیل ہوسکتی ہوں۔

"کیامجھے مزیدمعائنہ جات کی ضرورت ہوسکتی ہے؟"
باول اسکوپ اسکریننگ کروانے والے تقریباً 100 میں سے 5 افراد کوکولونوسکوپی 

کی پیش کش کی جائے گی تاکہ ساری بڑی آنت کودیکھا جائے۔

"اس عمل میں کتناوقت لگتاہے؟"
اپنی اپائنٹمنٹ کےلیے تیارہونے اورباول اسکوپ اسکریننگ کروانے کے عمل پرآدھا 

دن لگ سکتاہے۔

"کیایہ شرمناک ہوتاہے؟"
تقریباً 100 میں سے 95 لوگ باول اسکوپ اسکریننگ کوشرمناک نہیں کہتے۔ 

"کیااس عمل کے دوران درد ہوتاہے؟"
تقریباً 100 میں سے 80 لوگوں کے خیال میں ان کودردمحسوس نہیں ہوایاتھوڑا درد 
محسوس ہوا۔ تقریباً 100 میں سے 3 لوگ کہتے ہیں کہ انکوباول اسکوپ اسکریننگ 

میں شدیددردمحسوس ہوا۔

"کیااس عمل کے کروانے کی وجہ سے مجھے خوشی ہوگی؟" 
تقریباً 100 میں سے 98 لوگ کہتے ہیں کہ وہ خوش ہیں کہ انہوں نے باول اسکوپ 

اسکریننگ کروائی۔

باول سکوپ سکریننگ انتڑیوں کے کینسرکی روک تھام 
میں مدد کرتی ہے

300 لوگوں میں سے 5 لوگ 10 سالوں کی مدت کے بعدانتڑیوں کےکینسرمیں مبتلا 
 ہوں گے 

2 کم لوگ انتڑیوں کے کینسرمیں مبتلا ہوتے اگران کی سکریننگ کی گئی ہوتی۔ 



اگرمجھے کوئی سوال پوچھنا ہوتو مجھے کس سے 
رابطہ کرناچاہیے؟

اگرآپ کے باول اسکوپ اسکریننگ کے بارے میں کسی قسم کے سوالات یا تشویشات 
ہیں تو برائے مہربانیمفت فون پرمبنی مددگار لائن سے 60 60 707 0800 پر 

رابطہ کریں۔ 

 اگرآپ کومزیدتفصیلی معلومات چاہیئیں، بشمول ان ذرائع کے حوالہ جات 
 جن کی بنیادپرہم نے یہ معلوماتیکتابچہ لکھاہے تو برائے مہربانی

www.cancerscreening.nhs.uk/bowel ملاحظہ کریں۔

 یہ معلوماتی کتابچہ بریل، آڈیو ورژن اوربڑے حروف میں 
 بھی دستیاب ہے۔ آپ انگریزی کے علاوہ  دوسری زبانوں پرمشتمل ورژن بھی
www. cancerscreening.nhs.uk/bowel سے حاصل کرسکتے ہیں۔

آپ کے نوٹس کےلیے نیچے جگہ دی گئی ہے۔۔۔

یہ معلومات نامہ انفارمڈ چوائس والوں کی طرف سے کینسر اسکریننگ کے بارےمیں تشکیل دیاگیا۔ کنگزہیلتھ پارٹنرزکے ماہرین کی ٹیم۔ 
www.informedchoiceaboutcancerscreening.org 

اس کےلیے فنڈزاین ایچ ایس کینسر اسکریننگ پروگرامزکیجانب سے مہیاکیئے گئے۔ جنوری 2013 ۔ جائزہ تاریخ دسمبر 2015 ڈیزائن 
feltnetworks.com


